BOP BOLETIN OFICIAL Deputacion
DA PROVINCIA DE PONTEVEDRA

Xoves, 11 de agosto de 2016

ADMINISTRACION LOCAL

MUNICIPAL
LALIN

Subvencions

BASES DE SUBVENCIONS PARA ACTIVIDADES DEPORTIVAS

ANUNCIO

O Concello de Lalin convoca axudas para a realizacion de actividades deportivas, conforme
as seguintes bases aprobadas pola Xunta de Goberno Local na sesién celebrada o dia 26 de
xullo de 2016.

BASES REGULADORAS DA CONCESION DE SUBVENCIONS
PARA ACTIVIDADES DEPORTIVAS

Entre as competencias que atrible a lexislacién de réxime local aos concellos esta a da
promocién do deporte.

A presente convocatoria ten por obxecto establecer os criterios e procedementos para a
concesion de subvencions destinadas a clubes e entidades deportivas federadas constituidos
no municipio ou cidadans a titulo individual que contriblan ao cumprimento dos obxectivos
de promocién e fomento da actividade deportiva na sia mais ampla expresion, referida tanto
ao desenvolvemento das actividades de competicion propias dun clube deportivo como a
realizacién dun evento ou actividade deportiva concreta. Asi mesmo, ao abeiro destas bases
concederanse axudas a clubes e entidades deportivas para o fomento e promocién do deporte
de base.

1.—FINALIDADE E OBXECTO DA SUBVENCION

1.1.—O obxecto das subvencions reguladas nas presentes bases é a concesion de axudas
a clubes, entidades deportivas ou persoas fisicas que non compitan a través de clubes, que
estan federados e que faciliten e fomenten a participaciéon cidada en distintas actividades
de caracter deportivo dentro do termo municipal de Lalin. Para elo poderan subvencionarse
actividades relacionadas coa participacion en competicions deportivas, a organizacion e xestion
de actividades deportivas e os gastos nos que incorran ditas entidades no desenvolvemento
das suas actividades deportivas. Asi mesmo, ao abeiro destas bases concederanse axudas a
clubes e entidades deportivas para o fomento e promocién do deporte de base.

1.2.—0O procedemento de concesidon das subvencions establécese de conformidade ao
disposto no artigo 25 da Lei 7/1985 do 2 de abril, Reguladora das Bases do Réxime Local; no
Regulamento de Servizos das Corporaciéns Locais; na Lei 5/1997, de Administracion Local
de Galicia; na Lei 38/2003, do 17 de novembro, Xeral de Subvencions e no seu Regulamento
aprobado por Real Decreto 887/2006, do 21 de xullo, na Lei 9/2007 de Subvenciéns de
Galicia, asi coma na Base 25 de Execucion do Presuposto do Concello para o exercicio 2016,
e respectando o establecido na Lei Organica 15/1999, de 13 de decembro, de Proteccion de
Datos de Caracter Persoal.

1.3. Convécanse subvenciéns polo seguinte importe e con cargo ao crédito consignado na
seguinte aplicacion orzamentaria:

APLICACION ORZAMENTARIA IMPORTE GLOBAL FINALIDADE
341.489.13 20.000,00 € Outras subvenciéns deportivas
341.489.19 50.000,00 € Subvenciéns deporte base

2—ACTIVIDADES SUBVENCIONABLES:

Os clubes, entidades deportivas ou presoas fisicas federadas podran solicitar subvenciéns
ao abeiro dunha das seguintes modalidades:

2.1.—PARTICIPACION EN COMPETICIONS DEPORTIVAS
E/OU DESENVOLVEMENTO DE ACTIVIDADES DEPORTIVAS:

Poderan solicitar subvencions ao abeiro desta modalidade aqueles clubes, entidades
deportivas ou persoas fisicas que non compitan a través de clubes, que estean federados
e que participen en competicions deportivas oficiais ou que organicen eventos e actividades
deportivas tales como carreiras, torneos, demostracions, encontros, competicions,
concentracions, xornadas formativas, etc.

Aqueles clubes ou entidades deportivas que non dispofan de licenzas federativas de
deporte base deberan solicitar a subvencion obrigatoriamente por esta lifia.

2.2—FOMENTO DO DEPORTE DE BASE:

Poderan solicitar subvencions ao abeiro desta modalidade aqueles clubes e entidades
deportivas federadas que participen en competicions deportivas oficiais ou que organicen
eventos e actividades deportivas tales como carreiras, torneos, demostracions, encontros,
competicions, concentracions, xornadas formativas, etc, e que dispofian de licencias
federativas de base, entendéndose por tal aquelas con categoria de xuvenil ou inferior.

Aqueles clubes ou entidades deportivas que dispoian de licenzas federativas de deporte
base deberan solicitar a subvencion obrigatoriamente por esta lifa, salvo no caso de que
0 numero sexa inferior a 5, en cuio caso poderan solicitala, a sua libre eleccion, pola outra
modalidade.

Os clubes ou entidades deportivas que concorran por esta lifia reservaran un minimo de
unha praza a disposicion gratuita do Concello de Lalin aos efectos da inclusion daqueles
nenos pertencentes a familias con escasos recursos que queiran participar nas actividades
do clube. O clube podera incrementar a oferta do nimero de prazas de inclusién aos efectos
da obtencién de maior puntuacién segundo se indica na base 8.

S6 se podera solicitar subvencién por unha das linas anteriormente indicadas.

3.—BENEFICIARIOS:

3.1.—Teran a consideracién de beneficiarios da subvencion os destinatarios dos fondos
publicos que deben realizar a actividade que fundamentou o seu outorgamento ou que se
atopen na situacién que lexitime a sua concesion.

3.2.—Poderan solicitar as subvencions as asociacions ou clubes deportivas , legalmente
constituidos, asi como as persoas fisicas que tefian especial relevancia no mundo do deporte
€ que non compitan a través de clubes, sempre que cumpran os seguintes requisitos na data
de aprobacion destas bases:

a) Estar federados.

b) Estar inscritos no Rexistro Municipal de Asociacidns na data de publicacion das presentes
bases no Boletin Oficial da Provincia.

c) Carecer de fins de lucro.
d) Desenvolver as suas actividades total ou parcialmente no termo municipal de Lalin.
e) Non ter pendente de xustificar ningunha subvencion concedida polo Concello de Lalin.

f) Estar ao corrente das suas obrigas tributarias, de Seguridade Social e co Concello de
Lalin.

g) Os clubes deberan ter o domicilio social no termo municipal do Concello de Lalin.

h) As persoas fisicas deberan estar empadroadas no Concello de Lalin na data de
publicacion das presentes bases no Boletin Oficial da Provincia.

3.3.—En calquera caso, non poderan ter a condicion de beneficiario aquelas persoas ou
entidades nas que concorran as circunstancias enumeradas no artigo 13 da Lei 38/2003,
do 17 de novembro, Xeral de Subvenciéns e no artigo 10 da Lei 9/2007, de 13 de xufio, de
subvencion de Galicia.

3.4.—Non se subvencionara a participacion en competicions de veteranos.

4.—GASTOS SUBVENCIONABLES

Seran subvencionables aqueles gastos nos que incorra o beneficiario no periodo
comprendido entre o 1 de novembro de 2015 e o 31 de outubro de 2016.

Sé seran subvencionables aqueles gastos aos que se faga referencia no orzamento
presentado na solicitude da subvencién e, en todo caso, exclusivamente polos seguintes
conceptos:

— Fichas federativas.
— Equipamento deportivo, etendento como tal exclusivamente o vestiario.

— Gastos de desplazamento. No caso de que o beneficiario dispofia de vehiculo para
realizar desplazamantos s6 sera subvencionable o combustible.

— Gastos de aloxamento e manuntencion s6 cando garden relaciéon directa coa
actividade e sexan necesarios para esta.

— Arbitraxes.
— Mutualidades.
— Gastos de persoal e seguros sociais.

— Trofeos, sempre e cando no orzamento presentado coa solicitude da subvencion
se fixera referencia a dito gasto.

— Carteleria e publicidade. Non sera subvencionable o gasto no que incorra o
beneficiario para dar publicidade a un sponsor.

Excluindo, en todo caso, os gastos en investimentos ou restantes de capital.

Todos os gastos subvencionables deberan estar pagados con anterioridade a finalizacion
do prazo de xustificacion da subvencion.

5—NORMAS DE OUTORGAMENTO

As axudas outorgaranse baixo os principios de publicidade, transparencia, concorrencia
competitiva, obxectividade, igualdade e non discriminacion. Teran caracter voluntario e
eventual e non seran invocables como precedente.

As achegas concedidas ao abeiro desta convocatoria son compatibles con outras que
puideran obter os beneficiarios doutras administracions publicas ou calquera outra entidade
de natureza publica ou privada. O importe total da subvencién en ningun caso podera ser de
tal contia que, illadamente ou en concorrencia con outras subvencions, axudas, ingresos ou
recursos, supere o custo da actividade subvencionada.

Non poderan ser obxecto de axuda na presente convocatoria as actividades subvencionadas
ou financiadas no mesmo exercicio a través doutras convocatorias ou convenios asinados co
Concello de Lalin.

6.—SOLICITUDE

As presentes bases reguladoras publicaranse no Boletin Oficial da Provincia e con
posterioridade remitiraselle a convocatoria & Base de Datos Nacional de Subvenciéns, que lle
dara traslado ao BOPO do seu extracto.

O prazo de presentacién de solicitudes sera de un mes a contar dende o dia seguinte a
publicacion do extracto da convocatoria no BOP. Entenderase como ultimo dia do prazo de
presentacion de solicitudes o correspondente ao mesmo ordinal do dia da publicacién. Se o
ultimo dia fose inhabil, entenderase prorrogado ao primeiro dia habil seguinte, e se no mes
de vencemento non houbese dia equivalente, entenderase que o prazo expira o ultimo dia do
mes.

As solicitudes e demais documentacion presentaranse de xeito obrigatorio nos modelos
normalizados establecidos a tal efecto, salvo no caso da memoria da actividade, que podera
presentarse en formato libre sempre que recolla, como minimo, os contidos que se establecen
no modelo da mesma. Ditos modelos facilitaranse no Rexistro Xeral do Concello e na paxina
web do concello www.lalin.gal .

Non se admitiran aquelas solicitudes que non sexan presentadas nos modelos normalizados,
sen prexuizo da correspondente notificacion aos solicitantes para a perceptiva subsanacion
de erros ou defectos.

As solicitudes deberan ser presentadas no Rexistro Xeral do Concello de Lalin ou a través
de calquera das formas previstas no artigo 38.4 da Lei 30/1992.

A presentacién de solicitudes de subvencién ao abeiro das presentes bases implicara a
aceptacion do contido integra das mesmas.

Xunto coa solicitude achegarase a seguinte documentacion:

1.—Documentacion relativa a entidade e ao seu representante:

a) No caso de persoa fisica:
a.i) Fotocopia cotexada do NIF.
a.ii) Certificado de empadroamento no Concello de Lalin.

a.iii) Certificacion relativa a estar ao corrente das obrigas tributarias e fronte & Seguridade
Social ou documento polo que autoriza ao Concello de Lalin a solicitar da Axencia Estatal de
Administracion Tributaria, da Seguridade Social e da Axencia Tributaria de Galicia os datos
relativos ao cumprimento das suas obrigas (Anexo VI) Asi mesmo, comprobarase de oficio a
ausencia de débedas do solicitante co Concello de Lalin.

a.iv) Declaracion de non estar incurso en ningunha das circunstancias a que se refire o art.
13 da Lei Xeral de Subvencions e no artigo 10 da Lei 9/2007, de 13 de xufo, de subvencion
de Galicia e que imposibilita obter a condicién de beneficiario de subven cions.

a.v) Certificacién dos datos bancarios do solicitante, orixinal ou copia cotexada.

a.vi) Documentacién acreditativa da particién en competicions ou eventos deportivos oficiais
durante o periodo subvencionable e dos resultados acadados (xustificante de inscricion,
certificado da federacioén, ou calquera outro que acredite dita participacion).

a.vii) Certificado da federacion correspondente no que se faga constar que o interesado
esta federado.

b) No caso de clube ou asociacion deportiva:

b.i) Documento acreditativo do acordo da entidade de acollerse a presente convocatoria
e da designacion da persoa que asina a solicitude e que actia no procedemento na sua
representacion. Anexo |.

b.ii) Declaracion responsable do representante da entidade relativa a que a documentacion
que obra en poder do Concello de Lalin, aos efectos do Rexistro Municipal de Asociacions,
se atopa debidamente actualizada, de que a entidade non esta incursa en ningunha das
circunstancias a que se refire o artigo 13 da Lei Xeral de Subvencions e no artigo 10 da Lei
9/2007, de 13 de xufio, de subvencién de Galicia e que imposibilita obter a condicion de
beneficiario de subvencions e de que a entidade ou clube que represento se compromete a
manter en perfecto estado as instalacions deortivas municipais cando estas sexan utilizadas
para o desenvolvemento da actividade de dita entida ou clube. Anexo II.

b.iii) Fotocopia cotexada do CIF da entidade solicitante e do NIF do representante.

b.iv) Certificacion relativa a estar ao corrente das obrigas tributarias e fronte @ Seguridade
Social ou documento polo que autoriza ao Concello de Lalin a solicitar da Axencia Estatal de
Administracion Tributaria, da Seguridade Social e da Axencia Tributaria de Galicia os datos
relativos ao cumprimento das suas obrigas (Anexo VI) Asi mesmo, comprobarase de oficio a
ausencia de débedas do solicitante co Concello de Lalin.

b.v) Certificado da federacién na que especifique o nimero de persoas federadas en dito
clube, por categorias ou, no seu defecto, mediante copia das fichas federativas. Tanto o
certificado como as fichas federativas deberan corresponder a tempada actual. No certificado
da federacién debera constar, no seu caso, o numero de licencias feminas e de categorias
inferiores aos efectos das valoracions establecidas na base 8. Non se va- loraran as fichas
federativas de categoria senior.

b.vi) Certificado da federacion relativa aos resultados acadados nas ligas, competicions,
torneos, etc, nos que tefa participado o beneficiario nos 12 ultimos meses, ou artigos e/ou
resefias publicados en prensa acredidativos de ditos resultados, aos efectos das va-
loracions establecidas na base 8.

b.vii) Certificacion dos datos bancarios do solicitante, orixinal ou copia cotexada.

2. Documentacion relativa as actividades para as que se solicita a subvencion (para todos
os solicitantes):

a) Modelo de solicitude.

b) Memoria do proxecto deportivo do clube, con especificacion da data e lugar de
celebracién, obxectivo e tipo de subvencion solicitada. Na memoria, que debera realizarse
de xeito mais detallado posible, debera recollerse as competicidons nas que participa o clube
e as actividades nas que ten participado ao longo do ano, asi coma os participantes, medios
requeridos, resultados obtidos, etc. Anexo lll.

c) Orzamento detallado de ingresos e gastos subvencionables da actividade con expresion
do financiamento previsto, e contia do importe que se solicita ao Concello en concepto
de subvencién. O orzamento de gastos s6 podera facer referencia a aqueles gastos
subvencionables recollidos na Base4. Anexo IV.

d) Certificado no que se indiquen as subvenciéns solicitadas e as que foron concedidas
para o mesmo fin ou actividade, procedentes de calquera administraciéon ou ente publico ou
privado. Anexo V.

A documentacién que se entregue para participar no procedemento debera ser orixinal ou
copia cotexada.

No caso de que se produza calquera defecto, erro ou ausencia da documentacion que debe

acompanfar a solicitude notificaraselle ao interesado para que no prazo maximo e improrrogable
de dez (10) dias contados dende o seguinte & notificacion do requirimento proceda a sua
subsanacion, informandoo de que no caso de non ser atendido dito requerimento entenderase
que renuncia a dita solicitude.

7.—PROCEDEMENTO DE CONCESION DAS SUBVENCIONS

Ainstrucién do procedemento corresponderalle a un técnico do Concello, que realizara de
oficio cantas actuacidns estime necesarias para a determinacién, cofiecemento e comprobacion
dos datos en virtude dos cales debe formularse a proposta de resolucion, comprendendo as
actividades descritas no artigo 24 da Lei 38/2003 Xeral de Subvencions.

No expediente de concesion das subvenciéns debera figurar o informe do 6érgano instrutor
no que conste que da informacién que obra en cada expediente individual se desprende que
os beneficiarios cumpren os requisitos esixidos.

Constituirase unha Comision Avaliadora que estara composta por:

— Ofs Concelleiro/s Delegado/s en materia de Deportes.

— A Concelleira Delegada de Facenda.

— Un técnico ou persoal adscrito ao servizo de deportes do Concello.

— O Secretario da Corporacion, que actuara como secretario da comisién avaliadora,

ou persoa na que delegue.

A Comision Avaliadora valorara as solicitudes presentadas segundo os criterios establecidos
na Base 8, e elaborara unha acta na que se concrete o resultado de dita valoracion.

A Comision Avaliadora tera competencia para a interpretacion das Bases no caso de que
poida xurdir algunha incidencia ao respecto. A tal efecto, debera deixar constancia daquelas
interpretaciéns que no seu caso xurdan ou ben na acta ou ben en informe elaborado a tal
efecto, correspondendo en Ultima instancia a Xunta de Goberno Local a aprobacién das
mesmas.

O drgano instrutor, & vista do expediente e do informe da Comision Avaliadora, formulara
proposta de resolucion a Xunta de Goberno Local, 6rgano competente para resolver.

A proposta de resoluciéon debera expresar:

— Relacionde solicitantes aos que se propdn conceder a subvencion con especificacion
da contia de subvencion proposta para cada un deles.

— Especificaciéon dos criterios seguidos, xunto coa sua valoracion.

— Noseucaso, causas da desestimacion de solicitudes presentadas ou da denegacién
de axudas solicitadas.

8—CRITERIOS DE VALORACION PARA A CONCESION DAS SUBVENCIONS

Os criterios que rexeran para o outorgamento das axudas reguladas nas presentes bases
estan baseados na valoracion deportiva da entidade, na sua rendabilidade no eido social para
a vila de Lalin e polos esforzos realizados no eido deportivo para conseguir a igualdade de
Xénero.

A concesion das subvenciéns e a sua contia determinarase en funcién dos seguintes
criterios:

a) Categoria da competicién na que se participe, ata 10 puntos.
b) Numero de licencias federativas, ata 20 puntos.

¢) Valoracién do proxecto deportivo ou actividade a desenvolver recollido na memoria, na
que se relaten os beneficios sociais desa practica deportiva, ata 20 puntos.

d) Importancia do deporte de base no clube, ata 35 puntos.
e) Existencia de equipos femininos, ata 25 puntos.
f) Repercusion da actividade do clube a nivel local, ata 20 puntos.

g) Orzamento total do investimento e porcentaxe solicitada de financiamento directamente
relacionados coa actividade para a que se solicita a subvencion, ata 15 puntos.

h) No caso de solicitudes realizadas pola modalidade de Fomento do deporte de base,
numero de prazas ofertadas ao Concello para inclusién, 2 puntos por cada praza ofertada a
maiores da obrigatoria, ata un maximo de 20 puntos.

i) Resultados ou palmarés obtido polo clube ou polos deportistas nas competicions nas que
tefian participado os ultimos 12 meses, ata un maximo de 15 puntos.

S6 se valoraran aqueles criterios que estean debidamente xustificados.

O importe da subvencién podera acadar ata un maximo do 80% do presuposto total de
gasto presentado.

Acontia da subvencién outorgada establecerase mediante o prorrateo entre os beneficiarios
do importe global maximo destinado, segundo a puntuacion acadada de acordo coas
valoraciéns anteriormente indicadas.

9.—RESOLUCION

A Xunta de Goberno Local resolvera o expediente de concesion de subvencidns, previo
informe de Intervencién Municipal.

O prazo maximo para resolver e notificar a resolucién do procedemento non podera exceder
de 6 meses dende a publicaciéon da convocatoria. A notificacion levarase a cabo por correo
con acuse de recibo, cumprindo os requisitos establecidos nos artigos 58 e 59 da Lei 30/1992,
de 26 de novembro.

O vencemento do prazo maximo sen terse notificado a resolucién lexitima aos interesados
para entender desestimada por silencio administrativo a solicitude de concesion da subvencidn.

Asi mesmo, o acordo de concesion sera publicado no Taboleiro de Anuncios do Concello
segundo o disposto no artigo 18.3 da Lei 38/2003, de 17 de novembro, Xeral de Subvenciéns.

De conformidade co disposto no artigo 18 da Lei 38/2003, de 17 de novembro, Xeral de
Subvenciéns e no artigo 17 da Lei 1/2016, do 18 de xaneiro, de transparencia e bo goberno,
publicarase a concesion das axudas a Base de Datos Nacional de Subvenciéns. Asi mesmo,
0 acordo de concesidn sera publicado no Taboleiro de Anuncios do Concello.

O Concello de Lalin notificara @ Axencia Tributaria a relacion de beneficiarios das axudas
reguladas nas presentes Bases e os importes concedidos.

As resolucions recaidas neste procedemento esgotan a via administrativa, polo que, de
conformidade co previsto no artigo 46 da Lei 29/1998, do 13 de xullo, reguladora da xurisdicién
contencioso-administrativa, contra elas poderase interpofier un recurso contencioso-
administrativo ante a Sala do Contencioso-Administrativo de Pontevedra no prazo de dous
meses, que comezara a contar desde o dia seguinte ao da sua notificacion, se for expresa; se
non o for, o prazo sera de seis meses e, para a entidade solicitante, contarase a partir do dia
seguinte a aquel en que se produza o acto presunto.

Malia o anterior, podera interpoferse potestativamente un recurso de reposicién ante o
mesmo organo que a ditou, no prazo dun mes, que comezara a contar a partir do dia seguinte
ao da sua notificacion, se for expresa; se non o for, 0 prazo sera de tres meses, que comezara
a contar a partir do dia seguinte a aquel en que se produza o acto presunto.

10.—OBRIGAS DOS BENEFICIARIOS

Os beneficiarios disporan dun prazo de 10 dias, contados a partir do dia seguinte ao da
notificacion da resolucién, para comunicar a aceptacion da subvencion. Transcorrido dito
prazo sen que se producise manifestacion expresa, a subvencion entenderase tacitamente
aceptada, de acordo con artigo 21.5 da Lei 9/2007, do 13 de xufio, de Subvenciéns de Galicia.

Sen prexuizo das demais obrigas establecidas no artigo 14 da Lei 38/2003 e no artigo
11 da Lei 9/2007, os beneficiarios das axudas concedidas ao abeiro destas bases quedan
obrigados a:

1.—Realizar a actividade que fundamentou a sua concesion.
2.—Destinar a subvencién obtida a finalidade para a que foi concedida.

3.—Comunicar ao Concello a obtencién de outras subvencions ou axudas para a mesma
finalidade procedentes de calquera administracion ou ente publico ou privado, asi como
a modificacion das circunstancias que fundamentaran a concesién da subvenciéon. Esta
comunicacion debera efectuarse no momento en que se cofeza e, en todo caso, no momento
de realizar a xustificacion da aplicacién dada aos fondos percibidos.

4.—Someterse as actuacions de comprobacion do Concello ou, no seu caso, do érgano de
control competente, facilitando canta informacion sexa requirida ao respecto.

5.—Acreditar, con anterioridade a proposta de resolucién, que esta ao corrente no
cumprimento das suas obrigas tributarias e fronte & Seguridade Social.

6.—Dar a axeitada publicidade do caracter publico do financiamento das actividades
subvencionadas, facendo constar na totalidade da publicidade ou actividade informativa que
se realice por calquera medio que conta coa subvencion do Concello de Lalin.

7.—Compromenterse ao mantemento das instalacions deportivas municipais en perfecto
estado cando sexan utilizadas polo beneficiario da subvencion. A tal efecto debera asinar o
documento Anexo Il das presentes bases. En caso de incumprimento de dito compromiso
o beneficiario, previa tramitacion do expediente correspondente, podera ser excluido da
convocatoria de subvencions de posteriores exercizos.

11.—XUSTIFICACION E PAGAMENTO

Con caracter xeral, o0 pagamento realizarase logo da xustificacion da efectiva realizacion
da actividade. Para elo deberan cumplimentarse os modelos normalizados a tal efecto, e s6
se admitiran as xustificacions presentadas en ditos modelos, sen prexuizo da correspondente
notificacion aos beneficiarios para a perceptiva subsanacion de defectos ou correccion de
erros.

Seran subvencionables aqueles gastos nos que incorra o beneficiario no periodo
comprendido entre o 1 de novembro de 2015 e o 31 de outubro de 2016.

So6 seran subvencionables aqueles gastos aos que se fixera referencia no orzamento
presentado na solicitude da subvencién e, en todo caso, exclusivamente polos conceptos
indicados na base 4.

O prazo de presentacion da xustificacion rematara o 31 de outubro de 2016.

Todos os gastos subvencionables deberan estar pagados con anterioridade a finalizacion
do prazo de xustificacion da subvencion.

A xustificacion debera realizarse mediante a presentacion no Rexistro Xeral do Concello de
Lalin da seguinte documentacion:

a) Certificacion do 6rgano competente da entidade, ou da persoa fisica interesada, que
acredite o cumprimento da actividade subvencionada, asi como declaracidon relativa as
subvencions obtidas doutros organismos ou entidades para a mesma finalidade, e declaracion
responsable de que os ingresos non superan o custo da finalidade subvencionada. AnexoVII.

b) Conta xustificativa dos gastos, na que se determinara o custo total da finalidade
subvencionada, detallando as facturas ou documentos de valor probatorio no ambito mercantil
e administrativo, na que se pona de manifesto que os gastos que figuran en dita conta
xustificativa se aplicaron a finalidade para a que foi concedida a axuda. Na conta xustificativa
deberan relacionarse facturas por importe, como minimo, do gasto presupostado na solicitude
da subvencion e en todo caso, como minimo, da suma das subvenciéns acadadas para a
mesma finalidade. Anexo VIII.

¢) Memoria xustificativa da actividade realizada. Anexo IX.

d) Orixinais das facturas ou documentos analogos con valor probatorio no ambito mercantil
e administrativo, polo importe minimo da subvencion concedida. O importe total das facturas
aportadas debera acadar, como minimo, o importe da subvencién concedida ou, no seu caso,
a suma das subvenciéns obtidas para a mesma finalidade. A factura orixinal sera selada de
xeito que quede acreditado que foi utilizada para a xustificacion da subvencién obtida pola
entidade e, unha vez selada, sera devolta ao solicitante.

e) Xustificantes de pago das facturas utilizadas para a xustificacion. S6 se admitiran como
xustificantes os pagos realizados mediante transferencia bancaria, polo que as facturas
deberan acompanarse do correspondente xustificante de dita transferencia. No caso de
pagos por importe igual ou inferior a 300 euros admitirase o pago en metalico sempre e
cando se faga constar na factura o selo do provedor, a dilixencia de factura pagada e o nome,
DNI e sinatura da persoa que dilixencie o cobro da mesma. Aquelas facturas e xustificantes
de pago achegados que non cumpran cos requisitos indicados non seran admitidas para a
xustificacion da subvencion.

Os gastos xustificados deberan axustarse aos conceptos establecidos no orzamento inicial,
e non seran admitidos aqueles que non tefian relacion directa coa actividade subvencionada.

f) Mostras da publicidade realizada nas que conste a colaboracién do Concello de Lalin e
0 seu escudo ou logotipo.

No caso de que se xustifique gasto polo 100% do orzamento subvencionado e do importe
da subvencion concedida aboarase a totalidade da subvencion e para o suposto de que se
xustifique gasto inferior ao 100% aboarase a parte proporcional da mesma.

Unha vez xustificados os gastos non se aboara mais que o importe xustificado co limite da
subvencion concedida.

No en tanto, previa solicitude e excepcionalmente, se a Xunta de Goberno Local o considera
oportuno poderase acordar motivadamente o pagamento anticipado da subvencion, debendo
achegarse no prazo maximo de 3 meses os documentos xustificativos do gasto realizado.

Para poder cobrar a axuda concedida as entidades deberan acreditar estar ao corrente das
suas obrigas fiscais coa Axencia Tributaria, coa Seguridade Social, Coa Axencia Tributaria de
Galicia e co Concello de Lalin.

No caso de que a documentacion xustificativa fose incorrecta ou insuficiente, darase un
prazo maximo de dez dias para a sua correccion e, de non cumprirse este requisito dentro do
prazo sinalado e sempre que se acredite o cumprimento da finalidade, o importe da subvencioén
reducirase proporcionalmente aos gastos correctamente xustificados, aplicando o coeficiente
de financiamento.

Os gastos de aloxamento, manutencion e desprazamentos admitiranse sé cando garden
relacion directa coa actividade e sexan necesarios para esta. Asuma dos gastos de manutencion
e aloxamento non poderan superar na xustificacion o 20% da subvencion concedida ou do
total da suma das subvencions obtidas para o mesmo fin.

12—REINTEGRO

Son causas de reintegro da subvencién, xunto cos intereses de demora correspondentes
dende o momento do seu pago, as establecidas no Titulo Il da Lei 38/2003, do 17 de novembro,
Xeral de Subvencions

13.—RESPONSABILIDADES E REXIME SANCIONADOR

Os beneficiarios das subvencions quedaran sometidos as responsabilidades e réxime
sancionador establecidos na Lei 38/2003 Xeral de Subvenciéns e na Lei 9/2007 de Subvencions
de Galicia.

DISPOSICION ADICIONAL UNICA

Para os supostos non previstos nas presentes bases seran de aplicacion as normas
incluidas nas Bases de Execucién do Presuposto do Concello de Lalin para o exercicio 2016,
na Lei 38/2004, do 17 de novembro, Xeral de Subvencions e no seu Regulamento aprobado
por Real Decreto 887/2006, do 21 de xullo, e na Lei 9/2007 de Subvenciéns de Galicia.

Lalin, 2 de agosto de 2016.—O Alcalde en funciéns, Nicolas Gonzalez Casares.

